
KHUTBAH JUMAAT 
 

“KEPIMPINAN DIBERKATI, KESTABILAN DIKECAPI” 
(26 November 2021M/ 21 Rabiulakhir 1443H) 

__________________________________________________________________________________________________________________ 
 

ْالَّْـْال ْللَِّوِ ْأَكْْحَمدُ ْبِْذِي ْلِِمَُّتِوِْبََيَِّةِْْالْْخَيِْْـرَمَنَا ْوَناَصِحًا ْىَادِياً ْوَجَعَلَوُ ،
ْبأَِشْْ ْمَزيَِّةٍْجَامِعًا ْإِلََّْوَأَشْْ ،رَفِ ْإِلَوَ ْلََ ْأَن ْْْهَدُ ْوَ ْشَرِْْالُه ْلََ ْلَوُْيْْدَهُ كَ

ْبِْ ْنرَجُو ُْسْْـشَهَادَةً ْ ْالهَا ْوَأَشْْخِتَامِْْـْنَ ْمُْ، ْسَيِّدَناَ ْأَنَّ ْعَبْْـهَدُ دًا دُهُْحَمَّ
دٍْـناَْمُْعَلَىْسَيِّدِْْلِّمْْسَْللَّهُمَّْصَلِّْوَْاَْ. كَامِْْْْوَرَسُولوُُْمُبـَلِّغُْالشَّرَائِعِْوَالَِْْ حَمَّ

ْوَصَحْْ ْالوَعَلَىْآلوِِ ةِ ْأئَِمَّ ْفِْالتَبْجِيلِْمِْلَْعْْهُدَىْوَالَِْْْـْبِوِ ْبِوِ ْالـمُلْحَقِيَن ،
ْ .راَمِْكْْوَالِْْ

ْبَـعْْ ْتَْأمََّا ْوَلََ ْتُـقَاتوِِ قَّ َْ ْ ْالَه ْاتِّـَقُوا ْالِه، ْعِبَادَ ْفـَيَا ْوَأنَتُمْْـدُ، ْإِلََّ ْمُوتُنَّ
 .لِمُونَْمُسْْ

 

Muslimin yang dirahmati Allah,  

Marilah kita bersungguh-sungguh meningkatkan ketakwaan kepada 

Allah subhanahu wata’ala dengan melaksanakan perintah-Nya dan 

menjauhi segala larangan-Nya. Semoga kita sentiasa dirahmati 

Allah subhanahu wata’ala dan menjadi hamba yang disayangi-Nya 

dengan sentiasa mengingati-Nya. Pada hari ini, khatib akan 

membicarakan khutbah yang bertajuk ‘Kepimpinan Diberkati, 

Kestabilan Dikecapi’. 

 

Kaum muslimin yang dirahmati Allah, 

Pemimpin   dalam   Islam   diguna  pakai   dengan  beberapa  istilah  

seperti Khalifah, Imam, Malik dan Tamkin yang membawa maksud 

suatu institusi politik yang dikendalikan oleh pemimpin seperti 

khalifah, imam dan sebagainya berpandukan kehendak Islam bagi 

menjaga Islam sebagai agama, menjamin seluruh rakyat jelata 

yang bernaung di bawah kepimpinannya hidup dengan aman dan 

sejahtera. Ini bersesuaian dengan tugas dan tanggungjawab 

manusia sebagai khalifah di muka bumi sebagaimana firman Allah 

subhanahu wata’ala dalam Surah al-Baqarah ayat 30: 

                              

                               

        

 

Maksudnya: Dan (ingatlah) ketika Tuhanmu berfirman kepada 

Malaikat; "Sesungguhnya Aku hendak menjadikan seorang khalifah 

di bumi". mereka bertanya (tentang hikmat ketetapan Tuhan itu 

Dengan berkata): "Adakah Engkau (Ya Tuhan kami) hendak 

menjadikan di bumi itu orang Yang akan membuat bencana dan 

menumpahkan darah (berbunuh-bunuhan), padahal Kami sentiasa 

bertasbih Dengan memujiMu dan mensucikanMu?". Tuhan 

berfirman: "Sesungguhnya Aku mengetahui akan apa Yang kamu 

tidak mengetahuinya". 

 

Kaum muslimin yang dirahmati Allah, 

Memilih pemimpin untuk menguruskan hal ehwal Islam dan 

melaksanakan kemaslahatannya adalah satu kewajipan setiap 

individu. Atas sebab inilah, Islam begitu memandang berat soal 

kepimpinan dalam semua peringkat kehidupan. 

 

Sebagai pemimpin, tidak kira di peringkat keluarga, organisasi, 

komuniti masyarakat, apatah lagi sebuah negeri dan negara, kita 

hendaklah melaksanakan tanggungjawab secara berhati-hati, 

selain melaksanakan tugas dan amanah dengan adil dan 

mengutamakan kebajikan orang-orang yang dipimpin. 

 

Antara ciri utama sebagai pemimpin yang baik yang digariskan 

dalam syariat Islam ialah seperti berikut;  

 

Pertama: Seseorang yang berupaya untuk menjaga agama dan 

menegakkan syariat Allah di atas muka bumi. Justeru, tugas dan 

amanah seorang pemimpin bukan sahaja memimpin manusia, 

malah sentiasa memelihara, menjaga dan melaksanakan syariat 

Allah subhanahu wata’ala. Firman Allah subhanahu wata’ala dalam 

Surah al-Hajj ayat 41: 

                               

                   

 

Maksudnya: Iaitu mereka (umat Islam) yang jika Kami berikan 

mereka kekuasaan memerintah di bumi nescaya mereka 

mendirikan sembahyang serta memberi zakat, dan mereka 

menyuruh berbuat kebaikan serta melarang dari melakukan 

kejahatan dan perkara yang mungkar. dan (ingatlah) bagi Allah 

jualah kesudahan segala urusan. 

Kedua : Seseorang yang memiliki ‘al-Quwwah’ iaitu kekuatan dari 

semua sudut, sama ada fizikal, spiritual dan mental. Dalam al-

Quran, telah dijelaskan kisah dua anak perempuan Nabi Syu’aib 

alaihissalam meminta kepadanya agar memilih pekerja 

mengembala kambing daripada kalangan yang kuat bekerja dan 

amanah, inikan lagi soal pemimpin yang sudah tentu skop 

tanggungjawabnya lebih luas dan amanahnya sangat besar, 

memerlukan kekuatan dari pelbagai sudut dan bidang. Firman Allah 

subhanahu wata’ala dalam Surah al-Qasas ayat 26: 

                              

Maksudnya: Salah seorang di antara perempuan Yang berdua itu 

berkata: "Wahai ayah, ambilah Dia memjadi orang upahan 

(mengembala kambing kita), Sesungguhnya sebaik-baik orang 

yang ayah ambil bekerja ialah orang yang kuat, lagi amanah". 

 

Ketiga : Seseorang yang memiliki sifat takwa, kerana ciri-ciri inilah 

yang menjamin seseorang pemimpin itu berintegriti dan takutkan 

Allah subhanahu wata’ala dalam melaksanakan tugas-tugasnya. 

Firman Allah subhanahu wata’ala dalam Surah al-Baqarah ayat 

103: 

                               

103.  

Maksudnya: dan kalau sebenarnya mereka itu tetap beriman dan 

bertaqwa (nescaya mereka akan mendapat pahala); Sesungguhnya 

pahala dari sisi Allah itu adalah lebih baik, kalau mereka 

mengetahui. 

  

Keempat: Seseorang pemimpin itu hendaklah tegas dan 

berpegang teguh kepada prinsip dalam melaksanakan amanah 

termasuklah mengambil tindakan sewajarnya dalam hal-hal 

berkaitan penguatkuasaan undang-undang terhadap pihak yang 

bersalah, sekalipun melibatkan ahli keluarga, kawan mahu pun 

lawan. Hadis daripada Saidatina A’isyah radiallahu anha bahawa 

Rasulullah sallallahu alaihi wasallam bersabda: 

ْ((سَرَقَتْْلَقَطَعْتُْيَدَىَالَوْْأَنَّْفَاطِمَةَْبنِْتَْمُـحَمَّدٍْ))
Maksudnya: Sekiranya Fatimah binti Muhammad mencuri, 

nescaya aku akan memotong tangannya. 

(Hadith riwayat Imam al-Bukhari) 

 

Kelima : Seseorang pemimpin itu hendaklah berakhlak, baik budi 

pekertinya dan menjadi teladan yang baik dalam semua 

tindakannya. Hadis Nabi sallallahu alaihi wasallam yang 

bermaksud: 

 

((Sesiapa yang diamanahkan oleh Allah untuk memimpin rakyat, 

lalu dia mati. Pada hari dia mati dalam keadaan menipu rakyatnya, 

maka Allah telah mengharamkan syurga untuknya)). 

(Hadith riwayat Imam al-Bukhari dan Imam Muslim) 

Kaum muslimin yang dirahmati Allah, 

Berdasarkan kepada ciri-ciri tersebut, jelaslah kepada kita bahawa 

dalam soal kepimpinan, ia tidak boleh dilakukan secara sambil lewa 

sahaja. Setiap amanah dan tanggungjawab yang diletakkan di atas 

bahu seseorang pemimpin, hendaklah dilaksanakan dengan penuh 

integriti dan sepenuh hati berpandukan ciri-ciri yang ditetapkan 

dalam syariat Islam. Sekiranya ciri-ciri ini dapat diambil perhatian 

dan dilaksanakan pada setiap peringkat kepimpinan, natijahnya 

akan terhasil suatu kepimpinan yang diberkati dan diredhai oleh 

Allah subhanahu wata’ala. 

 

Kaum muslimin yang dirahmati Allah, 

Mengakhiri khutbah pada hari ini, khatib ingin merumuskan khutbah 

kepada beberapa intipati iaitu; 

 

Pertama : Pemimpin adalah orang yang mampu menjaga 

kemaslahatan ummah sesuai dengan kaedah fiqh : 

 ةِْحَْلَْصْْمَْـلْاْبِْْطٌْوْْنْـُمَْْةِْيَّعِْْرَّلْاْىلَْعَْْمِْامَْلِْْاْفُْرْ صَْتَْ
Maksudnya: Polisi dan tindakan pemerintah adalah tertakluk 

kepada maslahah terhadap rakyat. 

 

Kedua : Kepimpinan perlu ditunaikan dengan penuh 

tanggungjawab, adil dan amanah kepada setiap golongan yang 

dipimpin. 

 

Ketiga :  Rakyat wajib patuh dan taat kepada kepimpinan yang 

adil dalam melaksanakan tanggungjawab yang diberikan. 

Marilah kita bersama-sama menghayati firman Allah subhanahu 

wata’ala dalam Surah as-Sajdah, ayat 24: 

 أَعُوْذُْباِلِهْمِنَْالشَّيْطاَنِْالرَّجِيْمِْ
                                  

24.  

 

 

Maksudnya: Dan Kami jadikan dari kalangan mereka beberapa 

pemimpin, Yang membimbing kaum masing-masing kepada hukum 

ugama kami, selama mereka bersikap sabar (dalam menjalankan 

tugas itu) serta mereka tetap yakin akan ayat-ayat keterangan 

kami. 

 

ْبِْ ْوَإِيَّاكُمْ ْوَنَـفَعَنِِ ْالْعَظِيْمِ، ْالْقُرْءَآنِ ْفِ ْوَلَكُمْ لِ ْالهُْ ْمِنَْـباَرَكَ ْفِيْوِ مَا
ْالْْ ْوَتْـَـالآياَتِْوَالذِّكْرِ ْتِلَْحَكِيْمِ، ْوَمِنْكُمْ ْمِنِِّْ ْإِنَّقَبَّلَ ْالسَّمِيْعُْوَتَوُ، ْىُوَ وُ

ْوَلِسَائرِِْْ.الْعَلِيْمُْ ْوَلَكُمْ، ْلِ ْالْعَظِيْمَ ْالَه ْوَأَسْتـَغْفِرُ ْىَذَا، ْقـَوْلِ أقَُـوْلُ
ْإِنَّوُْ ْفَاسْتـَغْفِرُوْهُ ْوَالْمُؤْمِنَاتِ، ْوَالْمُؤْمِنِيْنَ ْوَالْمُسْلِمَاتِ، ىُوَْْالْمُسْلِمِيْنَ

يْمُْ ِْ  .الْغَفُوْرُْالرَّ

KHUTBAH JUMAAT KEDUA 
___________________________________________________________________________________________________________________ 
  

وِْ كَْمَاْأمََرَْ.ْالَـْحَمْدُْللِّّٰ كَْثِياً وِْحََْدًا ْالهُّْــٰـْأَشْهَدُْأَنْْلََْإِلَْ.ْالَـْحَمْدُْللِّّٰ وَْإِلََّ
ْسَيِّدَْ ْأَنَّ ْوَأَشْهَدُ ْلَوُ، ْشَريِْكَ ْلََ دَهُ ْْ ْمُْوَ ْوَرَسُوْْـناَ ْعَبْدُهُ ْلوُُْحَمَّدًا الَلّّٰهُمَّْ.

ْسَيِّدِناَْمُْ ْأّٰلوِِْوَأَصْحَابِوِْأَجَْْعِيْنَْـصَلِّْوَسَلِّمْْوَباَركِْْعَلَىّٰ أمََّاْ.ْحَمَّدٍْوَعَلَىّٰ
ْتُـقَاتوِِْلَعَلَّكُمْْتُـفْلِحُوْنَْ قَّ َْ ْ.ْبَـعْدُ،ْفـَيَاْعِبَادَْالِه،ْاتِّـَقُواْالَهْ

 

Kaum muslimin yang dirahmati Allah, 

Marilah kita bersama-sama sentiasa mematuhi garis panduan dan 

Prosedur Operasi Standard (SOP) pencegahan penularan wabak 

COVID-19 yang telah dikeluarkan oleh pihak berkuasa. Bagi yang 

belum menerima vaksin, dianjurkan agar segera mendapatkannya  

sebagai ikhtiar untuk menyekat penularan wabak berbahaya ini 

dalam masyarakat. Pada masa yang sama, teruskanlah memohon 

keampunan dan bermunajat kepada Allah subhanahu wata’ala agar 

diangkat segera wabak ini daripada kita. 

 :قَالَْالهُْتَـعَالَّْٰ
                          

     

ْوَالْمُؤْمِْ ْوَالْمُؤْمِنِيْنَ ْوَالْمُسْلِمَاتِ ْللِْمُسْلِمِيْنَ ْاغْفِرْ يَآءِْالَلّّٰهُمَّ ْْ ْاْلَِ نَاتِ
ْوَا هُمْ ْمْوَاتِْلَِْْمِنـْ ْقَاضِيَْ. ْوَياَ عَوَاتِ ْالدَّ ْمُـجِيْبُ ْقَريِْبٌ يْعٌ ْسََِ إِنَّكَ
 .ْالْْاَجَاتِْ

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat.  

 

Ya Allah ! Ya Rahman ! Ya Rahim! Berikanlah taufiq dan hidayat-

Mu kepada kami semua dan juga kepada pemimpin-pemimpin 

Negara kami, khasnya kepada Seri Paduka Baginda Yang di-

Pertuan Agong Malaysia, dan juga pemimpin-pemimpin negeri 

kami, khususnya Tuan Yang Terutama Yang di-Pertua Negeri 

Sarawak. 

 

Ya Allah, Ya Dzal Jalali Wal Ikram! Kabulkanlah doa kami. 

Terimalah segala amal ibadah dan ketaatan kami kepada-Mu. Ya 

Allah, kukuhkanlah perpaduan dan kesatuan hati kami. 

Limpahkanlah ke atas kami nikmat kesihatan dan keafiatan. 

Kurniakanlah kesembuhan kepada mereka yang diuji dengan 

penyakit-penyakit dan bebaskanlah negara kami daripada segala 

perkara yang tidak diingini dan wabak penyakit, khususnya wabak 

COVID 19. Menangkanlah kami dalam memeranginya. 

 

ْ ْْالْمُسْلِمِيَن،ْوَمَرْضَىْمَرْضَاناَْوَاشْفِْْاشْفِنَاالَلّّٰهُمَّ ْطَهُوراًْاجْعَلْوُْالَلّّٰهُمَّ
ْبَـعْدِْْوَمِنْْْصِحَّة،ْالْمَرَضِْْبَـعْدِْْمِنْْْوَأبَْدِلـْهُمْْْمَنْزلِتَـَهُمْ،ْوَارْفَعْْْلـَهُمْ،
 ْ.عَافِيَةْالْبَلَءِْ

ْ مْْالَلّّٰهُمَّ َْ ْْالْمُسْلِمِيَن،ْوَمَوْتَىْمَوْتاَناَْارْ ْوَارْحََْهُمْ،ْلـَهُمْْْاغْفِرْْالَلّّٰهُمَّ
هُمْْْوَاعْفُْْوَعَافِهِمْْ ْعَنـْ سَنَةًْ. َْ ْ ْاْلآخِرَةِ ْوَفِ سَنَةً َْ ْ نْـيَا ْالد  ْفِ ْأّٰتنَِا رَبّـَنَآ

ْالْعَا.ْوَقِنَاْعَذَابَْالنَّارِْ  ْ.لَمِيْنَْأّٰمِيْن،ْأّٰمِيْنْياَْرَبَّ
 

ْالهِْ سَانِْ .عِبَادَ ْْ ْوَاْلِ ْباِلْعَدْلِ ْيأَْمُرُ ْالَه ْإِنَّ .ْ ْوَيَـنـْهَىّٰ ْذِيْالْقُرْبََّٰ وَإِيتَآءِ
ْوَالْبـَغْيِْ ْوَالْمُنْكَرِ ْالْفَحْشَآءِ ْعَنِ ْتَذَكَّرُوْنَْ. ْلَعَلَّكُمْ ْيعَِظُكُمْ ْالَهْ. فَاذكُْرُوا

ْيَذْكُركُْمْْ ْالْعَظِيْمَ .ْ ْيزَدِكُْمْْوَاشْكُرُوْهُ ْنعَِمِوِ ْعَلَىّٰ ْفَضْلِوِْ. ْمِنْ وَاسْألَـُوْهُ
 .أقَِيْمُواْالصَّلَةِْ.ْيَـعْلَمُْمَاْتَصْنـَعُونَْْوَالهُْ.ْوَلَذكِْرُْالِهْأَكْبـَرُْ.ْيُـعْطِكُمْْ


